
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 3 DE DECEMBRO DE 2015,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

* Decreto polo que se extingue a entidade de dereito publico Compafia Radio-
Televisiéon de Galicia.

CONSELLERIA DE CULTURA, EDUCACION E ORDENACION UNIVERSITARIA

= Decreto polo que se establece o curriculo dos ciclos inicial e final de grao medio
correspondentes aos titulos de técnico deportivo nas disciplinas hipicas de Salto,
Doma e Concurso Completo, e técnico deportivo nas disciplinas hipicas de
Resistencia, Orientacién e Turismo Ecuestre.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

* Acordo polo que se autoriza o expediente de gasto de caracter plurianual para o
financiamento das axudas ao abeiro da Orde da Vicepresidencia e Conselleria de
Presidencia, Administraciéns Publicas e Xustiza pola que se aproban as bases
reguladoras da concesiéon de subvenciéons, en réxime de concorrencia
competitiva, para a execucién de proxectos de cooperacibn para o
desenvolvemento no exterior promovidos polos axentes de cooperacidon e se
procede & sUla convocatoria para o ano 2016.

CONSELLERIA DE MEDIO AMBIENTE E ORDENACION DO TERRITORIO

= Acordo polo que se aproba o Proxecto do plan de xestion de riscos de
inundacién 2015-2021.

CONSELLERIA DE ECONOMIA, EMPREGO E INDUSTRIA

Acordo polo que se autorizan as instalacidons, se aproba o proxecto de execucion
e se declara a utilidade publica, en concreto, do parque edlico Cordal-Ousa
situado nos concellos de Friol, Outeiro de Rei e Begonte (Lugo) e promovido pola
sociedade Edlica de Cordales, S.L.U. (LU-11/140-EOL).

Acordo polo que se autorizan as instalaciéns, se aproba o proxecto de execucion
e se declara a utilidade publica, en concreto, do parque edlico Alto da Telleira
situado nos concellos da Caniza e Covelo (Pontevedra) e promovido pola
sociedade Alto da Telleira, S.L. (IN661A 2011/3-4).

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a sinatura dun convenio de colaboracién entre a
Conselleria de Cultura, Educacién e Ordenaciéon Universitaria da Xunta de Galicia
e a Universidade Federal da Bahia para a docencia, a investigacion e mais a
promocion da lingua, a literatura e a cultura galegas, por un importe total de
doce mil euros (12.000,00 euros).

Acordo polo que se autoriza a sinatura dun convenio de colaboracién entre a
Conselleria de Cultura, Educaciéon e Ordenaciéon Universitaria e as universidades
da Coruna, Santiago de Compostela e Vigo para o cofinanciamento do
Subprograma Ramén y Cajal (convocatoria MEC 2013), por un importe total de
douscentos oitenta mil oitocentos setenta e cinco euros (280.875,00 euros).

Acordo polo que se autoriza a sinatura da segunda addenda ao convenio de
colaboracién entre a Conselleria de Cultura, Educacién e Ordenacidn
Universitaria e as universidades da Corufia, Santiago de Compostela e Vigo para
o financiamento de centros de investigacion, por importe dun millén catrocentos
mil euros (1.400.000,00 euros).

INFORMES

CONSELLERIA DE ECONOMIA, EMPREGO E INDUSTRIA

Informe sobre a Resolucién do 12 de novembro de 2015, da Direccién Xeral de
Enerxia e Minas, pola que se autorizan as instalaciéons, se aproba o proxecto de
execucion e se declara a utilidade publica, en concreto, do parque edlico Orrea
situado no concello de Agolada (Pontevedra) e promovido pola sociedade Aldesa
Energias Renovables de Galicia, S.L. (IN661A 2011/10-4).

CONSELLERIA DE SANIDADE

= Informe sobre a aplicacién do Plan estratéxico da hepatite C.

CONSELLERIA DE POLITICA SOCIAL

= |Informe sobre a axuda econémica de 100 €/mes para 0s nenos e nenas que
nazan no 2016.

A CRTVG INICIA CO SEU PASO A CORPORACION UNHA NOVA ETAPA
ADAPTADA AO CAMBIO DE MODELO NA COMUNICACION AUDIOVISUAL

= O Consello da Xunta aprobou a extincion da Comparnia de Radio-Television de
Galicia, que integrard os seus bens, dereitos e obrigas na Corporacion RTVG o 1 de
xaneiro

» A nova entidade quedard dotada dunha estrutura xuridica unificada, con
capacidade para atender os servizos multiplataforma que hoxe demanda o publico

= Co proceso se pretende aumentar a eficiencia econdomica e achegar o maior valor
engadido posible & sociedade galega

A CRTVG inicia unha nova etapa para facer fronte ao cambio de modelo na
comunicacién audiovisual, coa aprobaciéon hoxe no Consello da Xunta do decreto polo
gue se extingue a Compafia de Radio-Television de Galicia para dar paso & nova
Corporaciéon RTVG o 1 de xaneiro. Esta quedara dotada asi dunha estrutura xuridica
adaptada as novas necesidades de flexibilidade e eficiencia internas e con capacidade
para ofrecer os servizos que hoxe demanda a sociedade, que a maiores dos medios de
comunicacién tradicionais precisan converter o servizo publico nun sistema
multiplataforma e integrado na nova cultura dixital, con presenza no maior numero
posible de soportes, canles de distribucién e frecuencias.

O decreto, que desenvolve a Lei 9/2011, de medios de comunicacién audiovisual de
Galicia, establece tres pasos administrativos neste proceso: a extincién da Compania
con efectos do 31 de decembro de 2015; a integracién de todos os seus bens,
dereitos e obrigas en Television de Galicia, S.A., a sociedade que ten previsto
converterse o 1 de xaneiro en Corporacion RTVG, e a incorporacién de todas as
accions de TVG S.A. 8 Administraciéon xeral da Xunta de Galicia.

Con anterioridade, a sociedade que xestionaba a Radio Galega foi absorbida por TVG,
SA. Desta maneira todos os bens, activos e pasivos que orixinalmente formaban parte
das duas sociedades e da Compania pasaran a estar integradas nunha soa entidade, a
Corporaciéon CRTVG, que ten como Unico accionista a Xunta de Galicia. A devandita
Corporacién entrara en funcionamento o vindeiro 1 de xaneiro e subrégase en todos os
bens, dereitos e obrigas da Compaiiia, incluido o seu persoal e patrimonio.

Trinta anos despois da sua creacion, a Compania de Radio-Television de Galicia
guedara integrada asi na nova Corporacién Radio e Televisiéon de Galicia (CRTVG)
cunha estrutura Unica que vai favorecer escenarios de contencién orzamentaria
compatibles co crecemento en numero de canles e plataformas de contidos,
contribuindo a aumentar a eficiencia de todo o proceso.

O obxectivo é que os medios publicos galegos se poidan dotar dunha organizacién
adaptada & transformacioén nos hébitos de consumo audiovisual, achegando o maximo
valor engadido & sociedade galega nestes a través da emisidon convencional de radio e
television e ao mesmo tempo desenvolvendo novas formas de servizo publico que hoxe
se poden concibir a partir das posibilidades da tecnoloxia e a cultura dixital.

A CONSELLERIA DE CULTURA E EDUCACION ESTABLECE OS CURRICULOS
DAS ENSINANZAS DEPORTIVAS RELACIONADAS COA HiPICA

» QO Consello da Xunta deu hoxe o visto e prace aos decretos polos que se regulan os
ciclos inicial e final de grao medio correspondentes aos titulos de técnico deportivo
nas disciplinas hipicas de Salto, Doma e Concurso Completo, e técnico deportivo
nas disciplinas hipicas de Resistencia, Orientacion e Turismo Ecuestre

O Consello da Xunta aprobou hoxe os decretos polos que se establece o curriculo dos
ciclos inicial e final de grao medio correspondentes aos titulos de técnico deportivo nas
disciplinas hipicas de Salto, Doma e Concurso Completo, e técnico deportivo nas
disciplinas hipicas de Resistencia, Orientacién e Turismo Ecuestre. Deste xeito, quedan
reguladas estas ensinanzas deportivas en Galicia, o que fai posible a capacitacion dos
futuros técnicos nestas disciplinas a través dunha formacién completa, cun equilibrio
entre o caracter tedrico e practico que vincule o proceso de aprendizaxe a realidade
social deste ambito.

Ao abeiro dos decretos aprobados hoxe as ensinanzas quedan divididas en duas
titulacions diferentes. Por unha banda, o titulo de técnico deportivo nas disciplinas
hipicas de Salto, Doma e Concurso Completo; e por outra as de técnico deportivo nas
Disciplinas Hipicas de Resistencia, Orientacién e Turismo Ecuestre.

O titulo de técnico deportivo nas disciplinas hipicas de Salto, Doma e Concurso
Completo organizase en dous ciclos, o inicial en Hipica, e o final nas disciplinas hipicas
de Salto, Doma e Concurso Completo. A superacién do ciclo inicial permitird o acceso
a postos de traballo como o de monitor de iniciacién a equitacidon, adestrador de
iniciaciéon & competicidon hipica ou condutor por itinerarios a cabalo por terreos
variados; mentres que os que rematen o ciclo final estardn capacitados para
desenvolver ocupaciéns de adestrador de tecnificacidon en salto de obstaculos, doma e
concurso completo; coordinador doutro persoal técnico de iniciacién & hipica, xestor e
organizador de eventos de hipica de promocién e iniciacion; e de desenador de
percorridos e reprises de tecnificacion.

Hipicas de Resistencia, Orientacién e Turismo Ecuestre

No referido ao curriculo do titulo de técnico deportivo nas disciplinas hipicas de
Resistencia, Orientacién e Turismo Ecuestre, organizase en dous ciclos, o inicial en
Hipica, e o final nas Disciplinas Hipicas de Resistencia, Orientacién e Turismo Ecuestre.

As ocupacidns e os postos de traballo mais salientables para estes titulados seran o de
adestrador de tecnificacidon en raid, trec e turismo ecuestre; instrutor guia de turismo
ecuestre, coordinador doutro persoal técnico de iniciacion & hipica, xestor e
organizador de eventos de hipica de promocidén e iniciacién, desefador de percorridos

de carreiras de resistencia de tecnificacién, e desenador de rutas ecuestres de longa
distancia.

En ambos os casos, estes ciclos poderanse especializar en doma de traballo,

enganches, adestramento paraecuestre, Horseball, carreiras de cabalos ou carreiras de
trotons.

A XUNTA CONVOCA AS AXUDAS DE COOPERACION PARA O
DESENVOLVEMENTO PARA ONGD E OUTROS AXENTES

» Esta convocatoria de cardcter plurianual reparte mdis de 2 millons de euros para
proxectos no exterior de ONGD e 375.000 euros para proxectos no exterior
doutros axentes

» Na procura de dar cumprimento ao /Il Plan director, as convocatorias baséanse na
aposta por unha maior eficacia e calidade da politica galega de cooperacion, e
nunha cooperacion méis selectiva, con maior impacto e presenza

O Consello da Xunta aprobou hoxe as bases reguladoras da concesiéon de subvenciéns,
en réxime de concorrencia competitiva para os proxectos de cooperacién para o
desenvolvemento no exterior promovidos polas ONGD e por outros axentes de
cooperacién, coma universidades, empresas, sindicatos e fundacidns, entre outros.

A convocatoria de subvencidons para proxectos de cooperacidon no exterior de ONGD
vén publicAndose anualmente desde o ano 1995, e a de axudas para proxectos no
exterior doutros axentes, desde o ano 2003. Esta nova convocatoria, aprobada hoxe, é
de caréacter plurianual, 2016 e 2017, e estd dotada con 2 milléns de euros para
proxectos no exterior de ONGD (757.510 euros para o ano 2016 e 1.250.000 euros
para o 2017). Para proxectos no exterior doutros axentes, a convocatoria suma un
total de 375.000 euros, dos cales 150.000 euros son para o ano 2016 e 225.000
euros para o ano 2017.

Na procura de dar cumprimento & estratexia prevista no Il Plan director, as
convocatorias baséanse na aposta por unha maior eficacia e calidade da politica galega
de cooperacién, nunha cooperacién mais selectiva, de maior impacto e presenza,
concentrada xeografica e sectorialmente, que redundara nunha maior visibilidade da
cooperacién galega; e nunha maior orientacidon estratéxica coa posta en valor das
vantaxes diferenciais de Galicia, coma son a cooperacién en sectores nos cales Galicia
pode ofrecer unha experiencia e conecementos especificos como a pesca, cooperacion
en paises de fala lus6fona ou naqueles latinoamericanos onde hai cultura de
cooperacién dos nosos axentes, entre outros.

As duas convocatorias enmarcanse no lll Plan director da cooperacién galega 2014-
2017, e no proxecto de Plan anual da cooperacién galega para o 2016, e entre as
caracteristicas desta nova convocatoria destaca a reducién do importe maximo de
subvencién concedida aos proxectos, que non poderan superar os 150.000 euros os
proxectos plurianuais e 200.000 euros os proxectos presentados por unha agrupacion
de entidades.

Ademais, coa finalidade de acadar unha maior redistribucién dos fondos, varianse os
criterios de financiamento, de xeito que nos proxectos executados polas ONGD,
poderanse financiar como maximo dous proxectos, ben sexa individuais o en
agrupacién, sempre que un dos proxectos, polo menos, sexa executado nun pais
definido como prioritario no Ill Plan director, e o importe maximo de subvencién
concedido a cada ONGD non sexa superior ao 10 por cento da dotacién da
convocatoria para este tipo de axente. Os outros axentes de cooperaciéon sé poderan
presentar un proxecto, ben sexa individual o en agrupacion.

O CONSELLO DA XUNTA APROBA O PRIMEIRO PLAN DE XESTION DE RISCO
DE INUNDACION PARA A DEMARCACION GALICIA-COSTA

» O Consello da Xunta validou hoxe esta folla de ruta, que se estenderd ata 20217

» O obxectivo do plan é lograr unha actuacion coordinada de todas as
administracions publicas e a sociedade para diminuir o risco de inundacion e reducir
as suas consecuencias negativas

» As medidas articulanse ao redor de catro eixos: prevencion, proteccion,
preparacion, e recuperacion

= Como paso previo d elaboracion deste documento, realizouse unha avaliacion
preliminar do risco de inundacion e, a partir desta, elabordronse mapas de risco de
inundacion

O Consello da Xunta aprobou hoxe o primeiro Plan de xestién de risco de inundacioén
(PXRI) da demarcaciéon Galicia-Costa, que agora sera remitido ao Goberno do Estado
para a sua ratificacion definitiva. Tratase dunha folla ruta que se estendera ata 2021,
gue foi aprobada no Consello Reitor de Augas por unanimidade o pasado venres, 27 de
novembro.

O obxectivo do PXRI é lograr unha actuacién coordinada de todas as administracions
publicas e a sociedade para diminuir o risco das inundaciéns e reducir as suas
consecuencias negativas, especialmente naquelas areas identificadas con maior risco.

As inundaciéns son a catastrofe natural que maior dano xera en Espana. Os danos
anuais por inundaciéons estimanse en 800 milléns de euros anuais, mentres que na
demarcacion Galicia-Costa esa contia media ascende a 33 millébns de euros ao ano.
Con todo, é preciso lembrar que a protecciéon absoluta ante estes fendmenos non é
posible, en canto as inundaciéns son inevitables, tal e como recofnece a propia Unesco
no seu documento sobre as inundaciéns.

Polo tanto, a finalidade do PXRI é minimizar ese risco e os seus efectos. Para
conseguilo, marcase as seguintes metas a nivel xeral: incrementar a percepcion do
risco e das estratexias de autoprotecciéon entre a poboacién; mellorar a coordinaciéon
administrativa, a capacidade preditiva e a ordenacién do territorio en zonas inundables;
diminuir a perigosidade para a saude humana, as actividades econémicas, o patrimonio
cultural e o medio ambiente; e contribuir ao mantemento do bo estado das masas de
augas.

Asi, o plan recolle as medidas que cada administracién debe aplicar no &mbito das suas
competencias para acadar estes obxectivos. Todas estas actuaciéns articulanse ao
redor da prevencién, a proteccién, a preparaciéon, e a recuperacion/revision. No eido da
prevencion, establécense medidas como a adaptacién dos plans urbanisticos ou a

conservacion de canles fluviais. En canto & proteccién, abordarase a mellora de
drenaxe en infraestruturas ou a restauracién fluvial e reforestacidon de ribeiras. Xa no
que se refire 4s actuaciéns en materia de preparaciéon, melloraranse os sistemas de
alerta meteoroléxica e hidroléxica, asi como a planificaciéon institucional de resposta
ante as emerxencias. Por Ultimo, para recuperar e revisar tras as inundaciéns, o plan
establece medidas como a execucidbn de obras de emerxencia para reparar
infraestruturas afectadas ou a realizacién dun diagndéstico posterior da xestiéon da
inundacion.

Hai que ter en conta que, ainda que este é o primeiro PXRI da demarcacién Galicia-
Costa, xa existian ferramentas e instrumentos para facer fronte as inundaciéns, como
o Plan de proteccién civil ante risco de inundacién de Galicia, ou os sistemas de alerta
tempera xa en funcionamento, como Artemis.

Areas de risco significativo

Antes de elaborar o plan, realizaronse dulas fases previas que consistiron na avaliacion
preliminar do risco de inundacién (EPRI), na cal se seleccionaron as areas de risco
potencial significativo de inundacién (ARPSI) de Galicia. Posteriormente, esas zonas
reflectironse a través de mapas de perigo e risco de inundacion.

Nestas frases previas, declararonse 207 ARPSI na demarcaciéon Galicia-Costa, e sobre
estas ARPSI o programa inclie medidas especificas para actuar en cada unha destas
areas.

A XUNTA AUTORIZA TRES NOVOS PARQUES DO CONCURSO EOLICO CUN
INVESTIMENTO CONXUNTO DE MAIS DE 115 MILLONS

» O edlico Cordal-Ouséd situarase nos concellos lucenses de Friol, Begonte e Outeiro
de Rei e contard con 7 aeroxeradores que suman 21 MW e produciran mdis de
66.000 MW/h ao ano

» A infraestrutura de Orrea, situada no municipio pontevedrés de Agolada, dispord de
10 aeroxeradores e 42MW con capacidade para producir preto de 120.000
MW/ano

» O parque Alto da Telleira, situado entre A Caniza e Covelo, sumard 16
aeroxeradores con 48MW e a producion de case 144.000MWh/ano

= (Con estes, o concurso edlico suma 15 parques e 374 MW autorizados, cun
investimento de mdis de 474 millons de euros

» Segundo o ultimo balance da Comision de Seguimento, os plans industriais
asociados levan mobilizado preto de 970 millons —o 68 % do investimento previsto-
e xerado mdis de 2.000 empregos directos, o 83% dos comprometidos ata o 2020

O Goberno galego segue a traballar na reactivacion do sector edlico en Galicia no
escenario enerxético actual. Neste sentido, o Consello da Xunta autorizou hoxe tres
novos parques do concurso galego que supofen un investimento conxunto de mais de
115 milléns de euros: o edlico Cordal, situado nos concellos lucenses de Friol, Begonte
e Outeiro de Rei; o parque Orrea, que se establece en Agolada (Pontevedra); e o Alto
da Telleira, pertencente aos municipios pontevedreses da Caniza e Covelo.

O edlico Cordal-Ouséa, promovido por Edélica de Cordales S.L., estarda composto por 7
aeroxeradores que, cunha potencia total de 21 MW, produciran mais de 66.000 MW/h
ao ano, o equivalente ao consumo anual duns 15.600 fogares galegos. A infraestrutura
situarase nos concellos lucenses de Friol, Begonte e Outeiro de Rei.

Pola sua banda, o parque Orrea, que desenvolverd a mercantil Aldesa Energias
Renovables de Galicia SL, sumara 10 aeroxeradores cunha potencia de 42MW,
situandose no concello pontevedrés de Agolada. Neste caso, estimase que a producidn
de enerxia anual se aproximarda aos 120.000 MW/h ao ano, o correspondente ao
consumo por exercicio de mais de 28.000 familias.

E na mesma provincia de Pontevedra, entre os municipios da Caniza e Covelo,
asentarase o eodlico Alto da Telleira, promovido por Vector Verde S.A. Esta
infraestrutura dispora de 16 aeroxeradores e 48MW con capacidade para producir
preto de 134.000 MW/ano, o equivalente ao consumo anual de 31.700 fogares.

Con estes tres parques, o Goberno galego suma 15 parques do concurso aprobados,
tras as autorizacions dos edlicos de Acibal, Mondigo, Faro, Cernego, Pico Seco, Friol,

Parafio Oeste, Xinzo Norte, Chan do Eixo, Ourol, Tenzas do Aire e a primeira fase de
Monte Arca, acadando un total de 374 MW e un investimento de mais de 474 milléns.

Balance plans industriais

Deste xeito, a Conselleria de Economia e Industria segue a apoiar un modelo de
desenvolvemento da enerxia edlica orientado a recuperacién do liderado do sector e &
creacion de emprego e riqueza para a sociedade. De feito, os plans industriais destes
tres parques tefien contribuido ao desenvolvemento de actuaciéns vinculadas a
mobilidade eléctrica ou & mellora das infraestruturas portuarias da Comunidade.

Neste marco, cOmpre salientar que, segundo os Uultimos datos da Comisidon de
Seguimento, o total dos plans industrias asociados ao concurso edlico galego estan a
xerar preto de 970 milléns de investimento na Comunidade, unha cifra que supén case
o 68% do previsto ata 2020; e tefien permitido crear mais de 2.000 empregos
directos, o0 83% do comprometido neste periodo. Ademais, os resultados da Comisién
reflicten que todos os proxectos seguen adiante, con 1.939 MW que continGan en
tramitacion.

Asi mesmo, o Goberno galego ten moi en conta 4s administracions locais, de xeito que
por medio do canon edlico se recadaron xa mais de 114 milléns de euros destinados
aos municipios. Neste contexto, o novo proxecto supora unha importante fonte de
financiamento para o concello de Friol, Begonte, Outeiro de Rei, Agolada, A Caniza e
Covelo, que poderan beneficiarse da recadacién obtida do mencionado canon.

A XUNTA DESTINA 12.000 EUROS A FINANCIAR ACTIVIDADES DE
PROMOCION DA LINGUA E A CULTURA GALEGAS A TRAVES DA
UNIVERSIDADE FEDERAL DE SALVADOR DA BAHIA (BRASIL)

= QO Consello aprobou hoxe esta achega, que complementa & contratacion dun lector
para o Centro de Estudos Galegos desta entidade académica

A Conselleria de Cultura, Educacién e Ordenaciéon Universitaria asinard un convenio de
colaboraciéon coa Universidade Federal de Salvador da Bahia a través do que destinara
12.000 euros a financiar actividades de promocién da lingua e a cultura galegas no
Brasil. Este acordo, ao que hoxe deu o visto e prace o Consello da Xunta,
complementa a contrataciéon - sufragada tamén pola Conselleria- dun lector para o
Centro de Estudos Galegos (CEG) desta entidade académica.

Ao abeiro deste convenio darase continuidade a ensinanza da lingua, da literatura e da
cultura galegas nos plans de estudo do Centro de Estudos da Lingua e Cultura Galegas
(CELGA) do Instituto de Letras, a través da imparticion das materias de ‘Nociéns de
lingua e literatura galegas’, ‘Estudos de lingua galega contemporanea’, e ‘Cultura
galega’.

Asi mesmo, e como obxectivo de difundir o galego mais alé do centro de estudos,
poderanse organizar actividades relacionadas coa investigacién, a promociéon e a
difusiéon da lingua, da literatura e da cultura galegas, tales como cursos, conferencias,
seminarios, congresos, mesas redondas, exposicidons, etc, tanto no ambito universitario
como na sua area de influencia. A achega do convenio poderase empregar tamén para
adquirir o material bibliografico, fonografico, videografico ou para realizar as devanditas
accions.

O galego no mundo

Desta forma daselle continuidade ao traballo que xa se vén desenvolvendo nos centros
de estudos galegos en universidades de Alemana, Brasil, Croacia, Espana, Finlandia,
Francia, Hungria, Italia, Irlanda, Polonia, Portugal, Reino Unido, Rusia e EEUU, ata
sumar un total de case 1.400 estudantes de galego.

Ademais, as universidades de Santiago de Compostela, da Coruna e de Vigo, a través
de convenios coa Secretaria Xeral de Politica Linguistica, organizan cursos de veran de
lingua e cultura galegas para estranxeiros que acollen, cada ano, durante o mes de
xullo, mais dun cento de estudantes procedentes de diversos paises de todo o mundo
coa intenciéon de adquiriren cofiecementos sobre a lingua e a cultura de Galicia.

A CONSELLERIA DE CULTURA E EDUCACION DESTINA MAIS DE 280.000 € A
COLABORAR NA CONTRATACION NAS UNIVERSIDADES GALEGAS DE 7
INVESTIGADORES DOS PROGRAMAS RAMON Y CAJAL

» O departamento educativo da Xunta asume por segundo ano consecutivo o
financiamento complementario das axudas

» Deste xeito liberaranse as universidades de pagar esa contia, o que facilita a
captacion de talento de doutores do md&dximo nivel para o sistema galego de
investigacion

A Conselleria de Cultura, Educacién e Ordenacion Universitaria destinard un total de
280.875 euros a colaborar na contratacién nas universidades do Sistema Universitario
de Galicia (SUG) de sete investigadores ao abeiro do subprograma Ramén y Cajal,
unhas axudas que son convocadas polo Goberno central. Para iso o Consello da Xunta
deu o visto e prace & sinatura dun convenio de colaboracién coas tres universidades,
de tal forma que a Xunta asuma por segundo ano consecutivo o financiamento
complementario das axudas, en concreto o 20% do importe correspondente aos
contratos dos bolseiros durante cinco anos, liberando asi as universidades de pagar esa
contia. Deste xeito facilitase a captacién de talento de doutores do maximo nivel para
o Sistema galego de investigacion, o que redunda nun beneficio para o conxunto da
sociedade galega.

O obxectivo da Conselleria de Cultura e Educacién é lograr ratios similares aos paises a
vangarda en investigacion promovendo, ademais, sistemas efectivos de mobilidade no
sistema de I+ D +i que garantan a oferta de oportunidades a aquelas traxectorias mais
sdélidas e permitan procesos de desenvolvemento profesional a escala internacional.

O cofinanciamento destas axudas fomenta a presentacién aos programas mais
competitivos dos mellores candidatos sen que o seu éxito comporte unha carga
orzamentaria para a universidade, centro de investigacién universitario ou grupo; tendo
ademais en conta que o éxito nestes programas, mais alé do retorno cientifico e
econdmico que o investigador produza, supén un indicador de calidade para o
organismo no que se incorpore e para o conxunto do Sistema galego de | +D +i.

A CONSELLERIA DE CULTURA E EDUCACION ELEVA A 7,8 MILLONS DE
EUROS O FINANCIAMENTO A 8 CENTROS DE INVESTIGACION
UNIVERSITARIA ATA 2016

= O Consello da Xunta deu hoxe Iluz verde & sinatura da segunda addenda ao
convenio polo que se apoia o CITIC, o CIMUS, o CIQUS, o CITIUS, o AtlanTIC, o
ECIMATU, o CIA e o CINBIO

O Consello da Xunta deu hoxe luz verde a sinatura da segunda addenda ao convenio
polo que a Conselleria de Cultura, Educacién e Ordenacion Universitaria apoia o
funcionamento de oito centros de investigacion do Sistema universitario de Galicia
(SUG), nomeadamente o CITIC, da universidade da Corufa; o CIMUS, o CIQUS e o
CITIUS, da Universidade de Santiago de Compostela; e o AtlanTIC, o ECIMATU, o CIA
e o CINBIO, da Universidade de Vigo.

Deste xeito, elévase a 7,8 milléns de euros a cantidade consignada entre 2013 e 2016
para contribuir a facer fronte aos gastos de funcionamento operativo dos devanditos
centros (gastos correntes, contratos de persoal necesario para desenvolver a
actividade investigadora ou de transferencia de tecnoloxia, material funxible), unha
accién enmarcada no Plan galego de investigacién, innovaciéon e crecemento 2011-
2015.

O obxectivo deste convenio é apoiar o fortalecemento das capacidades estratéxicas de
investigaciéon do SUG mentres non se pofia en marcha o vindeiro programa operativo
Feder, que prevé para este eido unha convocatoria competitiva na cal, entre outros, se
valoren criterios como o de tamano critico, organizacién, oportunidade tematica ou os
relativos a xeracion, transferencia e transmisién de cofiecementos.

Mellorar a competitividade do SUG

Desde que se subscribira este acordo, a colaboracién comprometida pola Conselleria
permitiu o fortalecemento da actividade de investigacién (promocién e transferencia de
tecnoloxia, asistencia técnica proxectos de |+ D, plans de formacién,...) e avances
significativos na producién cientifica e tecnoléxica (proxectos de |+ D +1, publicaciéns
cientificas, proteccidon dos resultados da investigacidon, teses doutorais, colaboraciéns
cientificas, ...).

O convenio tamén posibilitou melloras organizativas e de xestién nos centros de
investigacion xa existentes (como estruturas eficientes de orde superior), co
mantemento e potenciacion da planificacién estratéxica, dos sistemas de control da
calidade, de recursos tecnoléxicos e de equipamento singular (infraestruturas

estratéxicas comuins de apoio e soporte a investigacion...). Esta actividade incide
positivamente no contexto socioecondémico das universidades, contribuindo a alcanzar

altos niveis de competividade da UDC, a USC e a UVigo na captaciéon de recursos e

xeracion de conecemento, o que posibilita o posicionamento (mellora da visibilidade)
do SUG a nivel nacional e internacional.

Comunicacion da Xunta de Galicia

. FONDO EUROPEO DE
San Caetano, s/n - 15704 Santiago de Compostela WX ik DESENVOLVEMENTO REXIONAL
Tel.: 981 541 238/42/51 - Fax: 981 541 252/41 * "Unha maneira d facer Europa”

Correo-e: comunicacion@xunta.es Bl o FONDO SOCIAL EUROPEQ
"0 FSE inviste no teu futuro”
UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

SANIDADE DESTACA QUE MAIS DE 3.000 PACIENTES XA RECIBIRON O SEU
TRATAMENTO PARA A HEPATITE C

= Segundo o informe de implantacion no Servizo Galego de Saude do Plan estratéxico
para a abordaxe da hepatite C no Sistema nacional de saude, mdis do 50% dos
pacientes candidatos xa comezaron a recibir o seu tratamento

A Conselleria de Sanidade informou ao Consello da Xunta do estado de implantacion
do Plan Estratéxico para a abordaxe da hepatite C do Sistema nacional de saude no
Servizo Galego de Salde, iniciado no pasado mes de abril. O conselleiro de sanidade,
Jesus Vazquez Almuina, destacou que “desde a aparicién dos novos tratamentos para
a hepatite C (2012) ata o 31 de outubro de 2015, o Servizo Galego de Salde superou
a cifra de 3.000 pacientes a tratamento polo VHC".

En concreto, desde o 1 de abril de 2015, data de entrada en vigor do Plan nacional,
iniciouse o tratamento para a hepatite C en 1.903 pacientes (1.312 homes e 591
mulleres) conforme o marco establecido no plan e segundo o criterio clinico do
facultativo. Segundo estes datos mais do 50% dos pacientes estimados candidatos a
tratamento en Galicia xa comezaron o seu tratamento.

Entre as préximas actuacidons, esta prevista a realizacién esta semana (venres 4 de
decembro) da reuniéon de seguimento trimestral da implantacion do Plan coas
asociacions de pacientes (Asociacion Galega de Hemofilia AGADHEMO, Asociacién de
transplantados de Galicia AIRINOS e a Plataforma de afectados por hepatite C). Tamén
estan preparados para convocarse os distintos grupos de traballo que van desenvolver
a nivel nacional os obxectivos especificos de cada unha das catro linas estratéxicas
que compofen o plan.

O informe presentado hoxe destaca que Galicia forma parte do Comité Institucional do
Plan, que é o encargado de analizar e proponer as linas de acciéns comuUns que se
desenvolveran nas distintas comunidades auténomas en relaciéon co despregamento
das estratexias recollidas no plan. Asi mesmo, realizaronse duas reuniéns de traballo
coa Comisién Técnica-Asesora para a implantacién do plan, para realizar un
seguimento trimestral do seu desenvolvemento no Servizo Galego de Salde e
proponer, se for o caso, novas medidas.

A implantacién do plan supuxo garantir un acceso homoxéneo e equitativo aos novos
tratamentos da hepatite C en combinaciéns libres de interferén por parte dos enfermos
con hepatite crénica polo virus C e a criterio clinico do prescritor dentro do marco
establecido no plan. Ata o ano 2014, os tratamentos dispofibles para o tratamento da
hepatite C presentaban baixas taxas de eficacia e gran cantidade de efectos
secundarios ao tratarse de terapias baseadas en interferén, sobre todo nos pacientes

con enfermidade hepatica mais avanzada e nos que xa fracasaran en tratamentos
previos. Isto ponia de manifesto a necesidade de contar con farmacos que fosen mellor
tolerados, mais efectivos e que permitisen realizar tratamentos de combinaciéns de
antivirais exentas de interferén, as denominadas terapias libres de Interferdén.

Préximas actuaciéns estatais

O Ministerio de Sanidade, Servizos Sociais e Igualdade vai facer unha campana
informativa & poboacién xeral para previr novas infecciéns con elaboracién de materiais
divulgativos (triptico, infogramas) sobre os principais aspectos da infeccién polo VHC e
actualizaciéon da web para proporcionar informacién tanto aos profesionais como aos
cidadans. Tamén se elaboraran actividades especificas para educacién para a saude. E

7

unha das actuaciéns que anunciou recentemente o Ministerio & Conselleria de
Sanidade.

Tamén estan constituidos e preparados para convocar os grupos de traballo que a nivel
nacional desenvolverdn a monitorizacién da efectividade terapéutica e os resultados de
saude nos pacientes, entre outras actuacions .

Ademais, acaban de aprobarse dous proxectos de investigaciéon que seran liderados
polo Instituto de Salud Carlos lll cos seguintes temas: Avaliacién das intervenciéns
preventivas e terapéuticas fronte & infeccién polo virus da hepatite C e Impacto do
tratamento con novos antivirais na historia natural da cirrose polo virus da hepatite C.
Identificacidon de factores preditivos de non resposta.

A XUNTA PRESENTA A TARXETA BENVIDA QUE DOTARA 8 DE CADA 10
FAMILIAS DUNHA ACHEGA DE 100 EUROS MENSUAIS PARA OS CUSTOS
BASICOS DO PRIMEIRO ANO DE VIDA DOS NENOS QUE NAZAN NO ANO
2016

» A axuda farase efectiva a través dunha tarxeta moedeiro cargada cun saldo de
1.200 euros por cada fillo ou filla nacida no ano 2016, a razon de 100 euros
mensuais por cada un deles ou delas

» Esta tarxeta poderéd ser utilizada para a compra de produtos bdsicos para o neno ou
a nena, tales como leite e outros alimentos infantis, cueiros, produtos de hixiene
infantil ou produtos farmacéuticos

= Serd requisito necesario para obter esta axuda que a renda da unidade familiar da
declaracion do IRPF do ano 2014 non supere os 45.000 euros, e no suposto de que
esta contia fose superior, que a renda per cdpita da unidade familiar non supere os
13.500 euros

Os pais e nais que tenan un fillo ou filla a partir do 1 de xaneiro de 2016 teran dous
meses de prazo, contados a partir do dia seguinte a aquel que se produza o
nacemento, para solicitar a Tarxeta benvida. Unha axuda de 100 euros ao mes durante
o primeiro ano de vida do neonato. Asi se recolle nun informe do que deu conta hoxe o
Consello da Xunta presidido por Alberto Nufez Feijoo.

Esta axuda econdmica directa, dirixida as familias residentes na Comunidade
Auténoma, farase efectiva a través dunha tarxeta moedeiro que se podera utilizar para
a compra de produtos basicos para o neno ou nena, tales como produtos de
alimentacién (leite, papas e outros alimentos infantis), produtos de hixiene infantil
(cueiros, toallinas ou crema protectora) ou produtos farmacéuticos (vitaminas, xaropes
ou vacinas que non estean incluidas no calendario infantil). A tarxeta estara cargada
cun saldo de 1.200 euros por cada fillo ou filla nacida no ano 2016, a razén de 100
euros ao mes por cada un deles ou delas durante o primeiro ano de vida; e podera ser
utilizada en farmacias, parafarmacias, supermercados e tendas de alimentaciéon. A
tarxeta moedeiro cargarase de forma automatica cada mes e a contia que quede sen
gastar do mes sumarase & mensualidade seguinte. Os pais e nais deben ter gastada a
axuda na sua totalidade & fin do ano.

A Xunta velara polo correcto uso dos fondos publicos. Deste xeito, as familias deberan
gardar os tickets de compra durante os 12 meses de concesidon da axuda, xa que a
Administraciéon reserva para si o dereito de comprobar que se estd facendo un uso
correcto da Tarxeta benvida. No caso de que non sexa asi, poderase sancionar &
familia infractora.

A publicacién no Diario Oficial de Galicia (DOG) da orde de convocatoria pola que se
rexerd a concesidon desta axuda esta prevista para o dia 30 de decembro de 2015.
Calculase que a como minimo 8 de cada 10 familias galegas, ou o que é o mesmo
unhas 17.000 familias ao longo de 2016. Sera requisito necesario para obtela que a
renda da unidade familiar da declaracién do imposto da renda para persoas fisicas
(IRPF) do ano 2014 non supere os 45.000 euros. E no suposto de que esta contia fose
superior, que a renda per cdpita por unidade familiar non supere os 13.500 euros.

Programa de apoio & infancia

O obxectivo do Goberno galego é converter & nosa Comunidade Auténoma nun
referente no que atinxe ao apoio & natalidade e a familia, situandoa entre os lugares
con maiores atencidns publicas, sociais e sanitarias & infancia. Tratase de facer deste
pais un lugar mellor para ter fillos, pero, sobre todo, o mellor lugar do mundo para ser

neno ou nena.

Asi, a Tarxeta benvida forma parte dun conxunto de medidas mais amplo e ambicioso
chamado PAN (Programa de apoio & natalidade) e que conta con tres eixes
fundamentais: axudas directas, programas de conciliaciéon e servizos.

Deste xeito, no que respecta as PAN-Axudas destacan linas de apoio como a Tarxeta
benvida ou outras complementarias como o incremento da deducién fiscal por
nacemento ou adopcién de fillos, a prestacién do pagamento unico por fillos menores
de 3 anos ou a exencién de pagamento nas escolas infantis para o segundo fillo
daquelas familias cunha renda per cdpita igual ou inferior a 7.500 euros anuais e aos
menores en situacién de acollemento familiar. No tocante ao eixo PAN-Concilia destaca
o Bono conciliacién para os pais que non tenan praza nas escolas infantis publicas, o
Bono coidador no rural que pon & disposicidon das familias que viven no rural un recurso
de conciliacién, ou as casas nino, unha rede de coidadores para menores de O a 3 anos
gue viven en zonas rurais. Por ultimo, no PAN-Servizos enmarcanse outras prestacions
como as mais de 20.500 prazas en escolas infantis sostidas con fondos publicos ou as
bonificaciéns adicionais para as familias numerosas como no prezo do transporte
metropolitano.

Todas estas medidas que a Xunta esta a poner en marcha seguen a lina doutros paises
europeos como Francia, Finlandia ou Noruega. Para o financiamento desta medida
contase cun orzamento total de 18 milléns de euros, 9 milléns de euros destinados a
cada unha das anualidades de 2016 e 2017.

